
ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1․ՀՀ ֆինանսների նախարարություն
	23.08.2024թ․

	
	№ 01/9-1/17845-2024


	Ձեր 09.08.2024թ. N ԳՍ/23.1/25706-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2024թ. պետական բյուջեով 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով նախատեսված գումարներից 3,399.6 մլն դրամը վերաբաշխել (որից 2,742.6 մլն դրամը թվով երկու օբյեկտների գծով նախատեսված գումարներից, իսկ 657.0 մլն դրամը՝ ՀՀ կառավարության պատվիրատվությամբ նախատեսված 21001 և 21002 միջոցառումների գծով չբաշխված միջոցնե¬րից) և ուղղել ճանապարհների և տրանսպորտային օբյեկտների հիմնանորոգման աշխատանքների իրականացմանը (19 օբյեկտ) և նախագծանախահաշվային փաստաթղթերի և փորձաքննության ծառայությունների ձեռքբերմանը (5 օբյեկտ), առկա են ստորև ներկայացված դիտարկումները.
1.	Նախագծին կից ներկայացված չեն հիմնանորոգման ենթակա նոր ճանապարհների և տրանսպորտային օբյեկտների (որոնց նախագծանախահաշվային փաստաթղթերի ձեռք բերման նպատակով առաջարկվում է 22.6 մլն դրամի հատկացում) ընտրության չափորոշիչները և առաջնահերթությունները, այդ առաջնահերթությունների հիմքում ընկած ենթադրությունները։
	


















Լիազոր մարմնինն իր իրավասության սահմաններում իրականացված հետազոտության արդյունքների հիման վրա կատարված տնտեսագիտական վերլուծության արդյունքում որոշում է վերականգնման ենթակա ճանապարհահատվածների առաջնահերթությունը, վերականգնման եղանակը և ներառում տարբեր ծրագրերում: 
     Բացի այդ, «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից ելնելով  անհրաժեշտ է ունենալ շուրջ 500կմ ընդհանուր երկարությամբ վերանորոգված ճանապարհ։ 
Հաշվի առնելով որոշման նախագծում ներառված ճանապարհահատվածների և տրանսպորտային օբյեկտների վատ վիճակը, ինչի հետևանքով չի ապահովվում երթևեկության անվտանգությունը ու հարմարավետությունը, ուստի շուտափույթ միջոցներ ձեռնարկելու և դրանց հիմնանորոգման համար անհրաժեշտ նախագծանախահաշվային փաստաթղթերի ձեռքբերման անհրաժեշտություն է առաջացել:  Նախագծանախահաշվային փաստաթղթերը սահմանված կարգով ձեռքբերվելուց հետո կազմակերպվելու են դրանց շինարարական աշխատանքների ձեռքբերման և նախագծով նախատեսված աշխատանքների իրականացման  գործընթացները:
Մասնավորապես՝ Մ-2, Երևան-Երասխ-Նորավան- Տաթև-Կապան-Մեղրի-ՀՀ սահման միջպետական նշանակության ավտոճանապարհի Ոսկետափի տրանսպորտային հանգույցում ուղեանցի առկա տեխնիկական շատ վատ վիճակով պայմանավորված նշված ուղեանցով երթևեկությունը արդեն իսկ դադարեցվել է բոլոր տեսակի տրանսպորտային միջոցների համար (Նկարները կցվում են):   
Տ-3-34,Վաղարշապատ-Ծաղկունք-Հովտամեջ-Հայթաղ-Արշալույս-/Մ-5/ տեղական նշանակության ավտոճանապարհի կմ 1+640-ում գտնվող կամուրջը նույնպես գտնվում է վթարային վիճակում և շուտափույթ հիմնանորոգման անհրաժեշտություն կա:  Հաշվի առնելով այն հանագամանքը, որ  նշված ուղեանցը և կամուրջը գտնվում են անմխիթար վիճակում և դրանց համար շուտափույթ միջոցառումների չնախատեսումը   կարող է մարդկային կյանքին ու առողջությանը վնասելու պատճառ հանդիսանալ (Նկարները կցվում են): 
Նույնը վերաբերում է նաև նախագծում նշված ճանապարհահատվածների հիմնանորոգման նախագծանախահաշվային փաստաթղթերի ձեռքբերմանը: 
Մասնավորապես՝  Մ-2,Երևան-Երասխ-Նորավան- Տաթև-Կապան-Մեղրի-ՀՀ սահման ավտոճանապարհի կմ336+550 - կմ338+350 հատվածի (Քաջարանից դեպի Մեղրի տանող՝ Մեզրիի լեռնանցքի 1.8 կմ հատված) փոսայնությունը արդեն իսկ գերազանցում է 22%-ը, ինչը արդեն իսկ ընթացիկ պահպանման և շահագործման շրջանակներում իրականացվող միջոցառումներով հնարավոր չէ ապահովել անվտանգ երթևեկություն: Նշենք նաև, որ նշված ճանապարհը ունի ռազմավարական նշանակություն և հանդիսանում է Իրանի հետ կապող միակ ուղին, իսկ տվյալ հատվածը գտնվում է խիստ կլիմայական պայմաններում՝ ծովի մակարդակից 2350-2450 մետր բարձրության վրա և անվտանգ ու անխափան երթևեկություն ապահովելու տեսանկյունից խնդիրներ է առաջացնում լիազոր մարմնի համար և օր առաջ հիմնանորոգման համար անհրաժեշտ միջոցառումներ ապահովելու անհրաժեշտություն է առաջացել: 
Տ-6-18,/Տ-6-44/ - Երևանի սահման տեղական նշանակության ավտոճանապարհի 1.1 կմ երկարությամբ հատվածի փոսայնությունը գերազանցում է 50%-ը և գտնվում է խիստ անբարեկարգ վիճակում: Այն սկիզբ է առնում ՀՀ Կոտայքի մարզի Զովունի – Քանաքեռավան ավտոճանապարհից և Կոտայքի մարզը Կորեայի ձորով միանցում է Երևանի սահմանից դեպի Թբիլիսյան խճուղի տանող ճանապարհի հետ: Նշված Ճանապարհահատվածի հիմնանորոգումը հնարավորություն կտա որոշ չափով բեռնաթափել ՀՀ Կոտայքի մարզի Նաիրիի տարածաշրջանիցից դեպի Երևանի Եղվարդի խճուղի գնացող տրանսպորտային հոսքերը: 
Հ-55,Հրազդանի տրանսպորտային հանգույց- Ծաղկաձորի ճոպանուղի հանրապետական նշանակության ավտոճանապարհի 5կմ երկարությամբ հատվածը հիմնականում հանդիասանում է տուրիստական երթուղի և այն նույնպես գտնվում է խիս անբարեկարգ վիճակում: Նշված ճանապարհահատվածի հիմնանորոգումը հնարավորություն կտա ավելացնել տուրիստական հոսքերը և նպաստել բնակչության և երթևեկության մասնակիցների անվտանգ տեղաշարժմանը։ 

	2.	Նախագծով առաջարկվում է ՀՀ 2024թ. պետական բյուջեով 21001 միջոցառման շրջանակներում «Մ-11, Մարտունի-Վարդենիս-ՀՀ սահման միջպետական նշանակության ավտոճանապարհի կմ29+200-կմ38+200 հատվածի հիմնանորոգում» օբյեկտի գծով նախատեսված գումարն ամբողջությամբ (2,727.1 մլն դրամ) վերաբաշխել։ Սակայն Նախագծին կից ներկայացված չեն նշված օբյեկտի գծով աշխատանքների չկատարման վերաբերյալ  համապատասխան պարզաբանումներ և հիմնավորումներ։ Ընդ որում, պարզաբանված չէ, արդյոք այդ գումարը հետագայում պետք է վերականգնվի՝ ՀՀ 2024թ. պետական բյուջեի այլ միջոցների հաշվին։
	
Նշված ճանապարհահատվածի հիմնանորոգման համար մրցույթ չի հայտարարվել և որևէ կազմակերպության հետ պայմանագիր չի կնքվել, նկատի ունենալով, որ Պատվիրատուն նպատակահարմար է համարել այն իրականացնել 2025 թվականի ընթացքում, իսկ 2024 թվականին նշված հատվածի հիմնանորոգման, տեխնիկական և հեղինակային հսկողության իրականացման համար հատկացված գումարը նախատեսվում է ուղղել 2024 թվականին առավել հրատապ  վերականգնման ենթակա ավտոմոբիլային ճանապարհների հիմնանորոգմանը:  



	3.	Նախագծով ՀՀ տարածքային կառավարման և ենթակառուցվածքների նախարարության մասով 1049 ծրագրի 21001 միջոցառման գծով ինն ամսվա կտրվածքով առաջարկվող նվազեցումը հնարավոր չէ կատարել Շենքերի և շինությունների կապիտալ վերանորոգում հոդվածի պայմանագրային պարտավորություններով ծանրաբեռնվածության և համապատասխան կարգադրիչի կողմից  գնումների անվանացանկում  պակասեցումները չկատարելու պատճառով։
	
-Ընդունվել է, 
Կատարվել է համապատասխան փոփոխությունը։

	4.	Նախագծով 1049 ծրագրի 21002 միջոցառման ՀՀ կառավարության մասով առաջարկվող նվազեցումը ճշգրտման անհրաժեշտություն ունի, նկատի ունենալով, որ վերաբաշխման արդյունքում խախտվում է եռամսյակային համամասնությունը (ինն ամսվա ճշտված չափաքանակը գերազանցում է տարեկան ճշտված չափաքանակին):
	-Ընդունվել է, 
Կատարվել է համապատասխան փոփոխությունը։

	5.	Նախագծի 2-րդ կետով առաջարկվում է «Եվրոբուդ պլյուս» ՍՊԸ-ի հետ 23.07.2024թ. կնքված թիվ ՏԿԵՆ-ԲՄԱՇՁԲ-2024/19Շ պայմանագրի շրջանակներում նախատեսել 95.0 մլն դրամի չափով կանխավճարի հատկացում: 
ՀՀ կառավարության 04.05.17թ. N 526-Ն որոշմամբ հաստատված կարգի 32-րդ կետի 5-րդ ենթակետի համաձայն՝ հրավերով նախատեսվում է նաև դրույթ կանխավճարի հատկացման և դրա առավելագույն չափի մասին, պայմանով, որ ընտրված մասնակիցը կարող է հրաժարվել առաջարկված կանխավճարից կամ դրա մի մասից: Ընդ որում, կանխավճարի չափը չի կարող գերազանցել ընտրված մասնակցի առաջարկած գնի երեսուն տոկոսը, իսկ կարգի 56-րդ կետի 6-րդ ենթակետի համաձայն՝ արհեստական փոփոխություն է համարվում պայմանագրով կանխավճար նախատեսելը, եթե հրավերով նախատեսված չի եղել կանխավճար հատկացնելու հնարավորություն: www.procurement.am հասցեով գործող գնումների պաշտոնական տեղեկագրում 14.05.2024թ. հրապարակված ՏԿԵՆ-ԲՄԱՇՁԲ-2024/19Շ ծածկագրով գնման ընթացակարգի հրավերում կանխավճարի հատկացման դրույթ նախատեսված չի եղել:
Ելնելով վերոգրյալից հայտնում ենք, որ եթե ի սկզբանե վերոնշյալ ընթացակարգի հրավերով նախատեսված լիներ կանխավճարի տրամադրման հնարավորություն, ապա այն կստեղծեր հավասար մրցակցային պայմաններ մրցույթին հաղթած և մյուս մասնակիցների միջև: Ուստի հաշվի առնելով գնման գործընթացի միասնական կանոններով և համաչափ կազմակերպման անհրաժեշտությունը՝ առաջարկում ենք հանել Նախագծի 2-րդ կետը:
	Ընդունվել է, նախագիծը խմբագրվել է: Կանխավճարի տրամադրման վերաբերյալ դրույթները հանվել են: 

	6.	Նախագծի հիմնավորման համաձայն՝ բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով հատկացվող միջոցների մի մասը նախատեսվում է որպես գնում չհանդիսացող ծախս՝ 6 ճանապարհահատվածի և 1 տրանսպորտային օբյեկտի 2022-2024թթ. հիմնանորոգման ծրագրերով նախատեսված աշխատանքների դիմաց չվճարված պայմանագրի ընդհանուր գնի 5 տոկոսի (ԳՉԾ) գումարի վճարման, 2 ճանապարհահատվածի հեղինակային հսկողության ծառայությունների և 1 տրանսպորտային օբյեկտի հեղինակային ու տեխնիկական հսկողության ծառայությունների դիմաց վճարում իրականացնելու համար:
Ելնելով վերոգրյալից և նկատի ունենալով, որ էլեկտրոնային գնումների համակարգում առկա չեն պատվիրատուի կողմից հաստատված հանձնման-ընդունման արձանագրություններ, առաջարկում ենք բացահայտել նշված պայմանագրերի արդյունքների ընդունման հանգամանքները, քանզի ՀՀ կառավարության 04.05.2017թ. N 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով:
	Հանձնման-ընդունման արձանագրությունները և հաշիվ ապրանքագրերը կցվում են:
Միաժամանակ տեղեկացնում ենք, որ դրանք մուտքագրված են գանձապետական կլիենտ-թրեժերի (client - treasury) էլեկտրոնային համակարգում։

	7.	Նախագծում առկա խմբագրական թերությունների վերաբերյալ հայտնում ենք հետևյալը.
ա/ Նախագծի N 1 հավելվածի աղյուսակից անհրաժեշտ է հանել այն օբյեկտները, որոնց գծով առաջարկվում են փոփոխություններ կատարել ինն ամսվա կտրվածքով՝ միջեռամսյակային հաշվեկշռվածություն ապահովելու նպատակով,
բ/ Նախագծի N 5 հավելվածի 9.1.58 աղյուսակում «տարի» սյունակում անհրաժեշտ է նշել 21001 միջոցառման մասով առաջարկվող նվազեցումը,
գ/ Առաջարկում ենք Նախագծի 2-րդ կետում ճշտել «Եվրոբուդ պլյուս» ՍՊԸ-ի անվանումը (այն թերի է նշված՝ «Եվրոբուդ»),
դ/ Նախագծի N 6 հավելվածում 45221117/507 ԳՄԱ կոդի անվանումն անհրաժեշտ է նշել կամուրջների վերանորոգման շինարարական աշխատանքներ՝ գնումների միասնական անվանացանկին համապատասխան:
	


-ա/ընդունվել է,կատարվել է համապատասխան փոփոխությունը։ 

Բ/ընդունվել է, կատարվել է համապատասխան փոփոխությունը

գ/ ընդունվել է,Նախագծից կանխավճարին վերաբերող 2-րդ կետը հանվել է:
դ/-ընդունվել է, կատարվել է համապատասխան փոփոխությունը



